
«Հայաստանի Հանրապետության կառավարության 2013 թվականի փետրվարի 28-ի N 171-Ն որոշման մեջ և պայմանագրերում փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ ֆինանսների նախարարութան կողմից ներկայացված դիտողությունների և առաջարկությունների, դրանց ընդունման կամ չընդունման
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակա-ցություն
	Կատարված փոփոխությունները

	ՀՀ ֆինանսների նախարարություն

13.06.2013թ.
1/4.1-5/8253-13 գրություն
	ՀՀ կառավարության որոշման նախագծի (այսուհետ` Նախագիծ) ձևակերպումների վերաբերյալ հայտնում ենք. նկատի ունենալով, որ Նախագծի 1-ին կետի 2-րդ ենթակետով նախատեսված է ՀՀ կառավարության 28.02.2013 թվականի N 171-Ն որոշման N 1 հավելվածը շարադրել նոր խմբագրությամբ` առաջարկում ենք Նախագծին կից Հավելվածի վերնագիրը համապատասխանեցնել առաջարկվող փոփոխությանը:
	Ընդունվել է:
	Կատարվել է համապատասխան լրացում:

	
	Նախագծով նախատեսված աշխատանքների գնման ընթացակարգերի վերաբերյալ հայտնում ենք. «ՀՀ կառավարության 2011թ. փետրվարի
10-ի N 168-Ն որոշման մեջ փոփոխություններ և լրացումներ կատարելու մասին» ՀՀ կառավարության 20.09.2012թ. N 1259-Ն որոշման 1-ին կետի 7-րդ ենթակետի «դ» պարբերությամբ նախատեսվել է, որ ՀՀ կառավարության կողմից գնումը անհետաձգելի համարելու վերաբերյալ որոշում կարող է կայացվել, եթե նման որոշման հետ մեկտեղ ՀՀ կառավարության քննարկմանը կներկայացվի տվյալ գնման առարկայի գծով առնվազն երեք մասնակիցների կողմից ստացված հայտերը և դրանց ուսումնասիրության արդյունքում պատվիրատուի կողմից առաջարկվող հաղթող մասնակիցը:

Ելնելով վերոգրյալից առաջարկում ենք նախագիծը ՀՀ կառավարության քննարկման ներկայացնելիս` Նախագծին կից ներկայացված հավելվածում ներառված «Արաքս գետի արգելաթմբերում առաջացած փոսերի (հարամիների) վերացում ՀՀ Արարատի մարզում՝
4/1 - 11/13  սահմանային  նշանների հատվածներում» գնման առարկայի մասով հաշվի առնել վերոհիշյալ դրույթը:
	
	ՀՀ Արարատի մարզում՝ 4/1 - 11/13  սահմանային  նշանների  հատվածներում Արաքս գետի արգելաթմբերում առաջացած փոսերի (հարամիների) վերացման աշխատանքները Նախագծից հանվել են:

	
	Ինչ վերաբերում է Նախագծի բովանդակային հարցերին, ապա ներկայացված չեն նախագծահետազոտական ծախսերի համար նախատեսված 800.0 հազար դրամի հաշվարկ-հիմնավորումները, ինչպես նաև լրացուցիչ աշխատանքների փորձագիտական դրական եզրակացություն ունեցող նախագծանախահաշվային փաստաթղթերը:
	Ընդունվել է մասամբ:
	Մայիսյան համայնքի տարածքում՝ Մեծամորի հեղեղատարը մինչև Սելավ Մաստարա (շուրջ 1130 մ) մաքրելու վերաբերյալ ՀՀ տարածքային կառավարման նախարար, փոխվարչապետի հանձնարարականի կատարումն ապահովելու նպատակով, ինչպես նաև Ակնաշեն համայնքի տարածքում՝ Մեծամոր գետի ափի 20 մ երկարությամբ հատվածի լրացուցիչ ամրացման (շուրջ 17 մլն դրամ ընդհանուր արժեքով) համար  վերանայվել և փորձագիտական դրական եզրակացություն են ստացել նախագծանախահաշվային փաստաթղթերը:

